
Киэн туттар биир дойдулаахпыт,
төрөөбүт төрүт тыл пропагандиһа, 

энтузиаст учуутал, Чымынаайы оскуолатыгар
 завуһунан,  директорынан  үлэлээбит,  

республикаҕа национальнай концепцияны
 биир бастакынан төрүттэспит уонна

Чымынаайы авторскай оскуолатын тэрийбит,
 “РФ норуотун үөрэҕириитин туйгуна”, 

“РФ үтүөлээх учуутала”, 
“Дети Саха-Азия” фонд стипендиата,

 педагогическай үлэ ветерана, 
РФ  журналистарын союһун чилиэнэ,

Уус-Амма нэһилиэгин Бочуоттаах олохтооҕо 

Бястинов  Герасим Прокопьевич
төрөөбүтэ  75 сыла



   Бястинов 
Герасим Прокопьевич-

Дьулурҕа 
Таатта улууһун 

Соҕуйугар 
1948 сыл 

кулун тутар 5 күнүгэр
колхозтаах дьиэ кэргэҥҥэ 

төрөөбүтэ. 

   Аҕата Прокопий Прокопьевич Бястинов «Ньургуһун» колхозка хонуу үлэтигэр үлэлии сылдьан 1943 сыллаахха 
Кыһыл Армия кэккэтигэр ыҥырыллар. Японияны утары сэриигэ кыттар. 1946 сыллаахха дойдутугар эргиллибит. 
Наҕараадата:  «Японияны  кыайыы иһин»  мэтээл. 
 Ийэтэ Винокурова Мотрена Васильевна Байаҕантай улууһун 1 Игидэй нэһилиэгэр төрөөбүтэ. «Ньургуһун” холкуоска 
араас үлэлэргэ үлэлээбитэ.



 Чымынаайы, Чычымах оскуолаларыгар 
үөрэммитэ. 
  
 Бүлүүтээҕи педучилищены, СГУ саха салаатын 
үөрэнэн бүтэрбитэ. 1970 сылтан идэтинэн саха 
тылын уонна литературатын учууталынан 
айымньылаахтык үлэлээбитэ. 
   
1975-1977сс. Тааттаҕа райкомолга үлэлээбитэ.
   
1981 сыллаахха Уолба оскуолатыгар 
директордаабыта.



   Чымынаайы оскуолатыгар 
завуһунан, 1987-1994 сыллардаахха 

директорынан үлэлээбитэ.
 Бу сылларга республикаҕа 

национальнай оскуола 
концепциятын төрүттээһиҥҥэ биир 

бастакынан ылсыбыта уонна 
Г.Д.Бястинов-Бэс Дьарааһын 

аатынан Чымынаайы авторскай 
оскуолатын тэрийбитэ. 

Төрөөбүт төрүт тыл пропагандиһа, 
энтузиаст учуутал. 













    1993 сыллаахха Дьокуускайга буолбут национальнай 
оскуола сайдыытын Концепциятын оҥорор ЮНЕСКО 
Бүтүн Аан дойдутааҕы конференциятын 
кыттыылааҕа. 
   
   1994 сыл күһүнүгэр Россия үөрэхтээһиҥҥэ 
делегациятын састаабыгар киирсэн Америка 
холбоһуктаах штаттарыгар биир ыйдаах  
командировкаҕа сылдьыбыта уонна “Америкаҕа 
сырыттахха”(суоллааҕы очерк) кинигэтэ 2000с 
бэчээттэммитэ. 

   Учууталлар Х республикатааҕы съезтэрин, “Чөл 
олох иһин” республика I форумун кыттыылааҕа. 
   
   1996 сыллааха Таатта улууһугар   ״Сыл бастыҥ 
учуутала” бирииһи ылбыта. 



   Герасим Прокопьевич олоҕу кытта 
тэҥҥэ хаамсар улахан таһымнаах, 

үлэни өрө туппут үтүөкэн
 салайааччы этэ.

Өрөспүүбүлүкэ,улуус, нэһилиэк 
общественнай, политическай, 

культурнай  хамсааһыныттан 
туора турбакка сыралаах кылаатын 

киллэрбитэ.
Уус-Амма нэһилиэгэр партийнай 

тэрилтэ сэкирэтээринэн үлэлээбитэ.
Араас таһымнаах быыбардары 

ыытыспыта.



      Анна, Герасим Бястиновтар биир бастакынан хомуска дьиэ 
кэргэн   “Алгыс” диэн ансамблы тэрийбиттэрэ. Үгүс көрүүлэр 
лауреаттара. Ол иһигэр Улуу кыайыы 40 сылыгар аналлаах 
фестиваль лауреаттара буолан медалынан 
наҕараадаламмыттара. Якутскайга радиоҕа, телевидениеҕа 
уһуллубуттара. Чурапчыга зональнай көрүү лауреаттара 
буолбуттара.
   Дьиэ кэргэн оһуохайга конкурс кыайыылаахтарынан 
буолаллар. 
  Анна Егоровна – начальнай кылаас учууталынан үлэлээбитэ, 
методист учуутал, СӨ Учууталлар учууталлара.
   4 оҕолоохтор, сиэннэрдээхтэр, хос сиэннэрдээхтэр.
   Герасим Прокопьевич айылҕаҕа сылдьарын, бултуурун, 
балыктыырын сөбүлүүрэ. Дэгиттэр талааннаах, дьиҥ сахалыы 
өйдөөх-санаалаах аймахтарыгар, билэр дьонноругар, 
доҕотторугар мэлдьи үтүөнү оҥороро, күүс-көмө, сүбэ-ама 
буолара. Амарах аҕа, истиҥ кэргэн,  олус  кыһамньылаах, 
барыны-бары сатыыр дьиэ-кэргэн баһылыга этэ. 





 Отуттан тахса сыл хаһыакка 
общественнай корреспонденынан кыттан 

хаһыат бары жанрдарыгар суруйбута. 
Республика араас хаһыаттарыгар

 400-кэ ыстатыйата, 
“Байанай” сурунаалга 

“Суоллааҕы бэлиэтээһиннэрбит” 
бэчээттэммиттэрэ. 



Герасим Прокопьевич уус-уран 
литературанан оскуолаҕа үөрэнэр 

кэмиттэн дьарыктанар.
1971 сылтан оройуон, республика 

хаһыаттарыгар кэпсээннэрэ, 
очеркалара бэчээттэнэллэр. 

Бястинов Герасим Прокопьевич-
Дьулурҕа

 11 кинигэ автора.

2000 сыллаахха “Уус-Амма” диэн 
төрөөбүт нэһилиэгин 

сүүс сыллаах историятын 
көрдөрөр 

боччумнаах үлэни бэчээттэппитэ. 
   Бястинов Г.П.-Дьулурҕа. Уус-Амма(нэһилиэк олоҕун, 
дьонун-сэргэтин туһунан кэпсиир кинигэ). – 
Дьокуускай, 2000. – 186с.





Учуутал идэлээх журналист 
үөрэхтээһин үлэһиттэрин 

тустарынан 
айымньылаах үлэҕэ ылсан: 
"Учуутал аатын үрдүктүк 

тутан”(2000с), 
“Учуутал – уһуйааччы”(2002с), 

“Алтан чуораан 
аргыстаах”(2002с), 

“Кэскили түстээччилэр”(2004с), 
“Сүгүрүйэр сырдык 
кыһабыт”(2006с) – 

сүүһүнэн учууталлар айымньылаах 
үлэлэрин опыттарын сырдаппыт 

кинигэлэрэ бэчээттэнэн 
тахсыбыттара.

Умнуллубат кутаа курдук
                                        Герасим Бястинов

Ийэ-аҕа туттубут
Истиҥ киһи учууталбыт,
Үйэлээҕи, үчүгэйи
Иҥэрэргэ, иитиэхтииргэ

Оҕо дьоҥҥо суолдьут сулус
Умнуллубат кутаа курдук,
Учууталбыт мэлдьи оннук –
Умнуллубат өйдөбүнньүк...



   Бястинов-Дьулурҕа, Герасим Прокопьевич. 
Учуутал аатын үрдүктүк тутан:(Таатта 
улууһун начальнай кылаастарга учууталларын 
туһунан очеркалар)/Г. П. Бястинов-Дьулурҕа. - 
Дьокуускай:2000.– 128с.:ил., портр. 

   Кинигэҕэ алын кылаас 
учууталларын айымньылаах 

олохторо, үлэлэрэ сырдатыллар. 
Учуутал олоҕо-ситимэ быстыбат 

уһуйуллуу, үөрэнии.
 Учуутал төрөппүттэрин, 

үөрэммит учууталларын үтүөлэрин 
иҥэриммит, 

сир үрдүгэр баар сырдыгы, ырааһы 
эҥэрдэспит кэрэ киһи.



   Бястинов-Дьулурҕа,Герасим Прокопьевич.Учуутал 
- уһуйааччы:(Таатта улууһун бастыҥ үлэлээх 
учууталларын туһунан кэпсиир кинигэ) / Г.П. 
Бястинов-Дьулурҕа. - Ытык Күөл : Таттинская 
улусная типография, 2002. -131с.

   Кинигэҕэ улуус айымньылаахтык үлэлиир 
учууталларын олохторо, үлэлэрэ, ыччаты 
иитиигэ санаалара сырдатыллар. Учуутал 
сырдык санаата, ыллыктаах өйө, дьулуһуута 
кинини үөрэппит, бииргэ эҥэрдэспит 
дьонуннуун кытта ахтыллар.



   Бястинов-Дьулурҕа, Герасим Прокопьевич. 
Алтан чуораан аргыстаах : (Таатта улууһун 
үөрэҕириитин үлэһиттэрин-учууталларын 
туһунан очеркалар)/Г. П. Бястинов-Дьулурҕа.- 
Ытык-Кюель:Таттинская улусная типография, 
2002. - 126с. : ил., портр.

   Кинигэҕэ Таатта улууһун оскуолаларын 
бастыҥ үлэлээх учууталларын туһунан 
очерк ньыматынан кэпсэнэр. Айымньы 
геройун оҕо сааһа, ийэ-аҕа таптала, 
үөрэппит учууталлара, эдэр саас 
доҕотторо, үөрэммит, үлэлээбит 
сыллара, үөрэх-иитии боппуруостарыгар 
санаалара ааҕааччыга тиэрдиллэр.
   Учуутал олоххо уһуйааччы 
быһыытынан сыаналанар.
   Кинигэ ис хоһооно учуутал үлэтин 
опытын кэпсииринэн сибээстээн 
ааҕааччы киэҥ сэҥээриитин ылыан сөп.



   Бястинов-Дьулурҕа, Герасим Прокопьевич.
Кэскили түстээччилэр / Бястинов Г. П. -
Якутск : Булл, 2004. - 146 c., ил.

      Автор П.А.Ойуунускай аатын сүгэр 
Чөркөөх орто лаборатория-оскуолатын 
опыттаах учууталларын өр сыллаах үлэлэрин, 
кинилэр эдэр ыччаты иитиигэ-үөрэтиигэ 
муспут баай опыттарын, саҥаны көрүүлэрин, 
дьүккүөрдээх үлэ түмүгэр сөҕүмэр 
ситиһиилэрин сиһилии сэһэргиир. Очерк-
кинигэ улуус, республика учууталларыгар, 
иитээччилэргэ, төрөппүттэргэ методическай 
өттүнэн эмиэ туһалаах буолуон сөп. Бэйэтин 
үлэтин Чөркөөх оскуолата федеральнай 
эксперимеҥҥэ үлэтэ республика 
оскуолаларыгар үтүө холобур буоларын бу 
кинигэ кэрэһэлиэн сөп.



Умуллубат кутаа курдук

                                                               Герасим Бястинов тыллара

Ийэ-аҕа туттубуппут
Истиҥ киһи учууталбыт,
Үйэлээҕи, үчүгэйи
Иҥэрэргэ, иитиэхтииргэ

                          Хос ырыата:

Оҕо дьоҥҥо суолдьут сулус
Умуллубат кутаа курдук,
Учууталбыт мэлдьи оннук –
Умнуллубат өйдөбүнньүк.

Үөрэх-билии таҥарата,
Үүнүү-сайдыы төлкөһүтэ,
Оҕо-аймах кутун тута
Олох дьолун олохтуоҕа.

Сүүрбэ биирис саҥа үйэ
Суолун ыйар сүбэһитэ
Сүдү киһи Учууталга
Сүгүрүйүө Саха сирэ.



Очеркист-журналист 2004с. 
“Турдарбын халлааҥҥа

 тиийиэм этэ” диэн 
Таатта улууһун суолун тутууту

 историятын туһунан, 
“Харбалаах”(2005с), 
“Тутуу – сайдыыбыт 
сиэркилэтэ”(2005с), 
“Киһиэхэ суобас диэн 

баар”(2008с)  
 улуус историятын 

сырдатыыга кинигэлэри 
ааҕааччыларга бэлэх ууммута.



   Бястинов - Дьулурҕа, Герасим Прокопьевич. 
Турдарбын халлааҥҥа тиийиэм этэ : (суол) / Г.П. 
Бястинов - Дьулурҕа. - Дьокуускай : Бичик,2004. - 
193c.: фот. 

   Суолу кытта олох сайдыыта ыкса 
сибээстээх. Онон бу суолталаах тыын 
боппуруос быһаарыллыыта Таатта улууһугар 
хайдах саҕаламмытын, бүгүҥҥү күҥҥэ үлэ-
хамнас туруга хайдаҕын, инники былааннар 
тустарынан кэпсэнэр. Суолу оҥорооччулар 
ахтыылара кинигэ ис хоһоонун байытан, 
дириҥэтэн биэрэллэр.





   Бястинов-Дьулурҕа, Герасим Прокопьевич. Тутуу - 
сайдыыбыт кэскилэ : Тааттатааҕы тутуу 
учаастагын историята / Г. П. Бястинов-Дьулурҕа. -
Дьокуускай : Бичик, 2005. - 224с.: ил. 

   Кинигэҕэ Таатта улууһугар тутуу 
тэрилтэтэ төрүттэниэҕиттэн 

сайдыыта көрдөрүллэр. 
Ол архыып докумуоннарыгар, хаһыакка 
бэчээттэммит матырыйаалларга, дьон 

ахтыыларыгар, хаартыскаларга, 
автор суруйууларыгар олоҕурар.
    Биэс уон сыл устата тутууга 
үлэлээбит дьон сыралаах үлэтэ, 

олоҕо-дьаһаҕа, санаалара, үлэҕэ баар 
итэҕэстэр суруллубуттар.





   Харбалаах:Таатта улууһа/ [хомуйан оҥордулар, 
бэчээккэ  бэлэмнээтилэр: Г.П. Бястинов,В.В. 
Блахирова].- Дьокуускай: Бичик,2005.-451с.,ил.-
(Саха сирин нэһилиэктэрэ).

   Кинигэҕэ Таатта улууһун Орто Амма 
нэһилиэгин ааспыта уонна билиҥҥитэ 
сырдатыллар.«Ыччат романтикатынан” 
ааттаммыт түөлбэ дьонун-сэргэтин, 
олоҕун-дьаһаҕын туһунан араас 
докумуоннартан, дьон ахтыыларыттан 
о.д.а хомуллан нэһилиэк баай историята 
кэрэһэлэнэр.
   Кыраайы үөрэтээччилэргэ, үүнэр көлүөнэ 
ыччакка, ааҕааччы киэҥ эйгэтигэр ананар.



   Сүгүрүйэр сырдык кыһабыт : С. Р. Кулачиков-Эллэй
аатынан Чычымах орто оскуолатын 100 сыла /
[матырыйаалы түмэн, таҥан уонна суруйан бэчээккэ
бэлэмнээтэ Г. П. Бястинов-Дьулурҕа]. -Дьокуускай :
 Бичик, 2006. - 320с.:ил.



   Бястинов-Дьулурҕа, Герасим Прокопьевич. Киһиэхэ 
суобас диэн баар /Г.П. Бястинов-Дьулурҕа. - 
Дьокуускай : Бичик, 2008. - 158 с.:ил. портр.

   Автор кинигэҕэ учуутал, 
салайааччы, сытыы бөрүөлээх 
дэгиттэр талааннаах журналист, 
“Кыым” хаһыакка өр сылларга 
айымньылаахтык үлэлээбит, 
Е.Ярославскай аатынан бириэмийэ 
лауреата Андрей Лукич Данилов 
туһунан кини суруйбут 
кинигэлэригэр итиэннэ дьон 
ахтыыларыгар олоҕуран сиһилии 
ырытар, кэпсиир.
   Кинигэ бүтэһигэр журналист 
олоҕун салҕааччы, тутааччы 
идэлээх эдэр киһи суруллар.





 Герасим Прокопьевич, 
Анна Егоровна
 суту-курааны, 
аччыктааһыны, 

оонньооботох оҕо саастаах 
дьону ытыктаан 

Кыайыы 50 сылыгар анаан 
1995с.

“Сэрии сылларын оҕолоро” 
ырыаны суруйбуттара.



      Бястинов Г.П., Өрүкүнэй Өлөксөй туһунан 
кэпсээннэр //Суол тоҕойугар: кэпсээннэр 
хомуурунньуктара : [улахан саастаах оскуола 
оҕолоругар / сост. А. Е. Захарова, к. филол. 
н.]. - Якутскай : Саха сиринээҕи кинигэ изд-
вота, 1988.- С.23-34. 

   В сборник вошли произведение 
молодых авторов, 

в которых затрагиваются 
проблемы молодежи и 
взаимоотношений в 

коллективе, 
защиты окружающей среды, 
размышления о становлении 

личности



   Бэс Дьарааһын  -  Г. Д. Бястинов олоҕо, айар
үлэтэ:[суруйааччы 100 сааһыгар ананар]/ 
Дьөҥкү Сээн, Бястинова С. Г. - Таатта : улус. 
типогр.,2002. - 37с. : портр.



   Туойабын төрөөбүт дойдубун / [ред. 
Богдокумов А. А.].- Чымынаайы : Таттинская 
улусная типография, 2003. – С.17-18.



Убаастыыр учууталбыт 
Бястинов Герасим Прокопьевич 

олоҕун уонна айар үлэтин туһунан 



   Маркова А.И., Чымынаайы үөрэҕин кыһата(Оскуола 
70 сыллаах юбилейыгар ананар)/[Г.П.Бястинов 
ахтыллар]/редактор А.С.Попова. – Дьокуускай, 2001. – 
40с.

   Чымынаайы орто оскуолата 70 сыллаах 
юбилейыгар анаан РФ уопсай 
үөрэхтээһинин Бочуоттаах үлэһитэ, 
история учуутала Анна Ивановна Маркова 
дипломнай үлэтинэн таһаартарбыт 
“Чымынаайы үөрэҕин кыһата» 
брошюрата оскуола историятыгар ананар:
- Нэһилиэккэ үөрэхтээһин саҕаланыыта
- Сэрии ыар сылларыгар
- Начаалынай оскуола сэрии кэнниттэн
- Чымынаайы аҕыс кылаастаах оскуолата





Педагогическая энциклопедия / М-во образования Респ. 
Саха (Якутия) ; [науч. ред.: Михайлова М. Г. д.п.н., проф 
ЯГУ, Петрова С. М. д.п.н., проф. ЯГУ ; сост. Иванова В. 
С.]. - Якутск, Т. 2. - 2003. – С.59.



   Билии - көрүү, үүнүү – сайдыы кыһата: 
(Г.Д.Бястинов - Бэс Дьарааһын аатынан Чымынаайы 
орто авторскай оскуолатын 75 сыллаах үлэтин 
туһунан үлэлээбит уонна үөрэммит дьоннор 
ахтыылара/[Г.П.Бястинов ахтыллар]/[хомуйан 
оҥордо М.П. Прокопьева]. – Дьокуускай:«Дани-
Алмас», 2006. – С.11-12.

    «Билии-көрүү, үүнүү-сайдыы 
кыһата” кинигэҕэ Чымынаайы 
Г.Д.Бястинов-Бэс Дьарааһын аатынан 
орто авторскай оскуолата 75 сыллаах 
үлэтин туһунан үлэлээбит учууталлар 
уонна үөрэнээччилэр ахтыылара 
киирбит.
   Ытыктыыр оскуолабыт үөрэммит, 
үлэлээбит  сүүһүнэн киһиэхэ 
умнуллубат өйдөбүлү, сырдык иэйиини 
саҕан, инники олохторугар олук 
оҕустаҕа. Манна үөрэммит аҕа 
көлүөнэ ытыктыыр дьоммутугар, эдэр 
саастарыгар айымньылаахтык үлэлээн 
ааспыт учууталларга, кэлэр көлүөнэ 
ыччаттарбытыгар оскуолабытын 
үйэтитэр сыаллаах өйдүбүнньүк 
кинигэ.



   Бястинов Г.П., Олорон-үлэлээн кэлбит  олохпут 
илгэтин туһунан кинигэни хайдах суруйуохха 
сөбүй? //Үтүө мааны дьоммут олохторуттан 
үлэһит дьону үйэтитэн /[хомуйан оҥордулар: 
А.И.Маркова, Г.М.Попова]. – Дьокуускай: 
Компания «Дани Алмас», 2011. – С.28-29.





   Уус-Амма нэһилиэгэ үйэлээх үбүлүөй 
сылыгар //Талба Таатта :(улуус олоҕун, 
историятын сырдатар сурунаал). – 2013. – №5. – 
С. 10-12.





   Уус-Амма нэһилиэгин төрүттэниитэ:/ 
бырайыак ааптара Е.В.Васильев; /[Г.П.Бястинов 
ахтыллар]/хомуйан оҥордулар: Е.В.Белолюбская, 
Е.В.Белолюбская, М.Н.Григорьева; редактор 
А.Т.Григорьева. – Ытык Күөл: «Таатта» хаһыат 
редакцията, 2022.-С.52.





   “Силиһэ суох мас үүммэт. Көлүөнэлэр силистэрэ ааспыт 
олохтон тардыһар. Ол силис – история. Кини силигилиир 
сүмэһинэ – кырдьык. Дьон ааспыты умнуо суохтаах. Умунна 
да силиһэ суох буола түһэр”, - диэн тыллары хас 
бэчээттэппит кинигэм аайы туһанабын, суруйабын.
   Киһиэхэ биирдэ бэриллэр олох хайдахтаах кэрэтин, 
күндүтүн, умсулҕаннааҕын сааһыран иһэн өйдүүр эбиккин. 
Эдэр эрдэххэ ол туһунан эргитэ-урбата толкуйданыллыбат 
буолара. Күн-түүн, сыл-хонук түргэнник да элэстэнэн ааһар 
эбит. Дьэ билигин, арыый да сааһыран, күн-дьыл халтайга 
ааспатын туһугар мөхсөбүт, тиргиллэбит. Туох эрэ 
дьоһуннааҕы оҥороору, ситиһээри. Арай, кэннигин хайыһан 
көрбүтүҥ – кураанах буоллун. Дьон-сэргэ, оҕолоруҥ,сиэннэриҥ 
туох диэхтэрэй?Дьэ ол иһин, булчут киһи кэриэтэ, хас 
биирдии киһи олорон ааһар олоҕор “өттүк харалаах, илии 
тутуурдаах”, туох эрэ умнуллубаты оҥоруох тустаах 
диибин. Көлүөнэлэр силистэрэ ол иһин ааспыт олохтон 
тардыһан эрдэҕэ. Ону биһиги умнуо суохтаах буоллахпыт..

Герасим Бястинов- Дьулурҕа

